
ளுடன் எடுத்துச் சொல்ல முடிவதில்லை. உதாரணங்களா அலும் எடுத்துக்காட்ட முடியாது.

இறைவன் அறிவுக்கு அப்பாற் பட்டவன்; ஆதலினல் அறிவின் சோதனைக்கு உட்படாதவன். அவன் இருக் கிருன் என்பதற்கு மாத்திரம் ஏதுக்களும் எடுத்துக் காட்டுக்களும் சொல்லலாம். -

பிரபஞ்சம் தோன்றியும் வளர்ந்தும் அழிந்தும் தொழிற்படுவதால் அந்தத் தொழிலைச் செய்யும் இறைவன் ஒருவன் இருக்கிருன் என்று ஏதுவைக் காட்டிச் சொல்ல லாம். குடம் இருத்தலால் அதனைச் செய்த குயவன் ஒருவன் இருத்தல் வேண்டும்; அதுபோலப் பிரபஞ்சம் தோன்றுத லால் அதற்கு மூல காரணளுகிய இறைவன் இருத்தல் வேண்டும் என்று உதாரணம் காட்டலாம். இதற்கு மேல், ஏன் இறைவன் பிரபஞ்சத்தைப் படைக்க வேண்டும் என்று கேட்டால் அதற்கு எளிதில் காரணம் கூற இயலாது. உயிர்கள் தனு கரண புவன போகங்களைப் பெற்றுத் தம் வினேகளுக் கீடான இன்ப துன்ப அநுபவங் களைப் பெறும்பொருட்டுப் பிரபஞ்சத்தைச் சிருட்டிக் கிருன் என்று கூறினால், அதற்கு மேலும், 'அந்த வினேகள் எவ்வாறு வந்தன? இறைவன் எதற்காக வினைக்கீடாக இன்பதுன்பங்களைக் கொடுக்கவேண்டும்?” என்று கேள்வி களே எழுப்பிக்கொண்டே போனல் விடை காண இயலாது. இப்படி ஏதுக்களாலும் எடுத்துக் காட்டிலுைம் ஓரளவு இறைவன் உண்மையை உணர்ந்துகொள்ள வேண்டும். அந்த அளவுக்கு அறிவு பயன்படும். அக் கரையைச் சாரும் வரையில் தோணி பயன்பட்டு அப்பால் பயன் படாதது போல, அறிவும் அதன் திறமாகிய சோதனையும் அதற்குக் கருவிகளாகிய ஏதுவும் எடுத்துக் காட்டும் ஒரளவுதான் பயன்படும். அந்த அளவுக்கு மேம் போனல் பயன்படுவதில்லை. அப்படிப் போகவேண்டியது அவசியமும் அன்று.

		 இப்பக்கம் கடைசியாக 4 பெப்பிரவரி 2018, 06:23 மணிக்குத் தொகுக்கப்பட்டது.

